
24 s. MATTE.

nuì in to numme scacciòu i demonii, e nun emmu in to
numme fætu multi miacui?

23 Е allùa ghe prutestiò dixendu: nu v’ho mai cunusciüu, retiæve da mi tütti vuiâtri che fæ opere d’iniquitæ.

24 Tütti quelli dunque che sentan queste parolle e ê
mettan in pratica, sân assumeggiæ all’ommu sapiente
che u l’ha fabbricòu a so caza in sciu scheuggiu,

25 E l’è ciüvüu, e i fiümmi sun vegnüi grosci, e i
venti han sciüsciòu infüriandu cuntra quella caza; ma a
nun è derüâ, perchè a l’ea stæta fundâ in sciu scheuggiu.

26 E chiunque sente queste mæ parolle e nu ê mette
in pratica, u sâ cumme quell’ommu scemmu che u l’ha
fabbricòu a so caza in sce l’ænha:

27 E l’è ciüvüu, e i fiümmi han inundòu, e i venti 
han sciüsciöu infüriandu cuntru quella caza e a l’ è derüâ,
e a so ruvinha a l’è stæta grande.

28 E avendu Gesü terminæ questi raxunamenti, ê
türbe se mâvegiavan da so duttrinha.

29 Perchè u ê instruiva cumme avendu auturitæ, е
nun cumme i so Scribi e Farizei.

